
EAEn KONGRESU BANAKETAREN INGURUKO MOZIOA

Josu Mirena Ruiz Martinek, EH BILDU udal taldeko zinegotziak, Udalbatzaren Araudi
Organikoaren  98.  artikuluak  ematen  dion  aukera  baliatuz,  EAEn  kongresu  banaketari
buruzko  MOZIO  hau  aurkezten  du,  Udalbatzan azter  dadin.  Mozio  hau  Pertsonetako
Batzordean 2016ko ekainaren 20ko bilkuran egindako interpelazioaren ondorioa da.

JUSTIFIKAZIOA

Denok dakigu kongresuek gure hirian garrantzi handia dutela, bai ekonomikoki bai hiri 
posizionamendu modura, turismo zuzendari plangintzan (2012-2016) adierazten den 
bezala. Hau oinarri hartuta, Donostiako Estrategia Bulegoa, aurreko legegintzaldian, 
Euskal Autonomia Erkidegoan kongresuen bilakaera aztertzen hasi zen. Lehenengo lanean,
2012an, Eusko Jaurlaritzak Bilbo aldeko apustua egiten zuela nahiko argi geratu zen. Hori 
dela-eta, eta datuen lorpena benetan zaila dela kontutan harturik, ikerketa berri bat martxan
jarri zen; oraingo honetan, 2013-2014 urteak elkarrekin  aztertuz. 

Gai honetaz, bere garaian, zinegotzi ordezkariaren iritzia jasotzeko, agerraldia eskatu 
genuen. Handik aurrera, gaiari helduz, Udalbatzak aho batez mozio arrunt bat onartu zuen, 
eta Gipuzkoako Batzar Nagusiek, ildo beretik, beste bat onartu dute; hori bai, EAJren 
kontrako bozkarekin. Azkenean, Eusko Jaurlaritzak, hiriburu eta lurralde guztiak, parte 
hartzen duen kongresuetan, era berean tratatzea eskatzen ari da. Baina lanketa hau luzea 
da, argudio garrantzitsuak behar ditugu eta horretarako, eguneratutako informazioa behar 
dugu, orain arte izan dugun bezala. Ez da, ordea, inongo pausorik eman legegintzaldi 
honetan. 

Batzordean, ordezkariak bat egin zuen 2015-2016 urteetako kongresuen bilakaera txostena 
egin beharrarekin. Bestalde, talde honek, bere garaian, proposatutako komisioak  -gure 
hiriaren lehiakortasuna hobetu zedin- gobernu talderen ezetza jaso zuen eta ez da gauzatu. 
Ernesto Gasco jaunak, hala ere, Sustapeneko batzorde bat eratzea aurreikusi du eta  
Convention Bureau partaide balitz, aukera ona litzateke, baina oraindik ez da eratu. 

http://www.donostia.eus/

Hori dela-eta, behean sinatzen duen zinegotziak KONTROL MOZIO hau aurkezten du:

MOZIOA

1- Donostiako Udalbatzak Udal Gobernuari hertsatuki eskatzen dio EAEn kongresuen 
banaketari buruzko txostena (2015-16) lehenbailehen abiaraz dezala, haien bilakaeraren 
berri izan dezagun.

2-Donostiako Udalbatzak Udal Gobernuari hertsatuki eskatzen dio Sustapenaren eta 
Donostia Turismoko Convention Bureau-ren artean batzorde bat era dadila, kongresuak 
antolatzeko esparruan lehiakortasuna hobe dezan gure hiriak. 
 

Donostian, 2016eko ekainaren 24an

Josu Mirena Ruiz Martin

EH Bildu udal taldeko zinegotzia

